
შესწავლილია ვარსკვლავური დისკების წრფივი დინამიკა დინების რეოლოგიური 
თვისებების გათვალისწინებით, როდესაც ცენტრალური გრავიტირებადი ობიექტის 
ირგვლივ ბრუნავს აირის, მტვრის და მცირე ნამტვრევების ნარევი. მყარი ნაწილაკების 
ურთიერთქმედება განხილულია გრანულარული დინების მოდელის ფარგლებში და 
გამოყენებულია ლოკალური მდგომარეობის განტოლება. ამ მიახლოებაში გამოყვანილია 
ორგანზომილებიანი წონასწორული მდგომარეობა კეპლერის სიჩქარის ველით და 
რადიალურად სტრათიფიცირებული წნევით, სიმკვრივითა და კინემატიკური სიბლანტის 
პარამეტრით. სიბლანტე დამოკიდებულია როგორც წნევაზე, ასევე სიჩქარის ველის 
განაწილებაზეც. 
 
ლოკალური წანაცვლების სიბრტყის მიახლოებაში უგულვებელყოფილია დინების სიმრუდე 
და შესწავლილია გრიგალისა და სპირალური-სიმკვრივის ტალღის წრფივი დინამიკა 
გრანულარული რეოლოგიის ზემოქმედების პირობებში. წრფივი შეშფოთებების რადიალური 
გადანომვრის გამოყენებით (იხ. [1]) გამოყვანილია ამოცანის წრფივი სპექტრი და ნაჩვენებია 
ტალღების დისიპაციური თვისებები. დინების იზენტროპული მოდელის ფარგლებში 
ამოცანა დადის ბაროტროპულ დინებაზე, სადაც პოტენციური გრიგალი შენახვადი სიდიდეა 
კინემატიკური დისიპაციის გათვალისწინების გარეშე. ამ მიახლოებაში ნაჩვენებია, რომ 
შესაძლებელია გრიგალის გენერაცია ფონური სიჩქარის წანაცვლებისა და გარემოს 
რეოლოგიური თვისებების გათვალისწინებით. გრანულარულ კეპლერულ დინებაში 
ნაპოვნმა პროცესმა შეიძლება გამოიწვიოს დიდი ამპლიტუდის ანტიციკლონური 
გრიგრალების გენერაცია და პლანეტების ფორმირების დაჩქარება ადრეულ ეტაპზე 
პროტოპლანეტარულ დისკებში.  

